
Donostiak irailaren lehen egunetan ospatzen ditu, duela 16 urtez geroztik, Euskal Jaiak. 


Euskal Jaiak 2010, Donostia Kulturak antolaturik, irailaren 2an hasiko dira, ostegunarekin, Kontxako Banderan parte hartzeko gizonezkoen sailkapen-estropadarekin eta 12an amaituko dira, igandearekin, San Juan kalean egingo den sardina-jatearekin.


Datorren 2tik aurrera, ekitaldi anitz dago programaturik 10 egunetarako (48 ekitaldi guztira), behinenak izanik Sagardo eguna eta Donostiako Estropaden lau jardunaldiak.


Euskal Jaien aurtengo irudia BI TANTA estudioak egindako egutegiak emango du. Egutegian erakusten dira gure kulturak egunero eskainiko dituen aukerak kiroletan, folklorean, musikan, gastronomian… gure izaeraren adierazgarri den eta hain gustuko dugun guztia. Kartela osatzen duten pertsonaiei “euskaltxo” izena jarri zaie eta euskaltxo bakoitzak era dibertigarrian erakusten du Euskal Jaien alderdi bana.


Irudi horrekin batera eskaintzen da programa osatuko duten jardueren aukera zabala:

· Kirol jarduerak
· Irailaren 2, 5, 11 eta 12ko Estropadak.

· Gipuzkoako lehen mailako Aizkolari Txapelketa (irailaren 4an, larunbatarekin, Trinitate plazan). José Mari Mendizabal zenari omenaldia egingo zaio; joan den martxoaren 28an Tolosako zezen-plazan hil zen aizkolaria, Jose Mari Olasagastiren aurka 2,5 metroko lodiera zuten 4 enbor mozteko desafioan aldigaiztoa emanda proba bertan behera utzi eta minutu batzuetara.

· Sarrerak:

· Orokorra: 8,40 €

· Jubilatuak: 5,40 €

· Hirugarren edizioa beteko duen Donostialdeako esku-pilota txapelketa (astean zehar Trinitate plazan)

· Urgulleko Krosa, haurren eta helduen modalitateetan.

· Kontxako Badiako Igerialdia, aurten 67. edizioa beteko duen lehiaketa beteranoa.

· Haize Orraziaren IV. Igerialdia.

· “Calva”ko eta “Chave”ko txapelketan finalak, Herrialde Etxeen Federazioa sortu zeneko 25. urteurrenaren ospakizunen barruan.

· Jarduera gastronomikoak
· Sagardo Eguna, irailaren 4an, larunbatarekin, berrogeita hamar bat sagardogile gipuzkoar bilduko dituena, Konstituzio plaza egundoko sagardotegi bilakaturik; ez dira faltan izango bakailao- eta txorizo-tortillen ogitartekoak.

· Donostiako nekazaritza ekologikoaren Azoka, irailaren 4an, larunbatarekin, Bulebarrean.

· Martitakoa eta sardina-jatea, hurrenez hurren, irailaren 10ea eta 12an, Sarriegi plazan.

· Legatza Donostiar erara prestatzeko Elkarteen arteko “Luis Irizar” I. Txapelketa, Bretxan.

· Jarduera folklorikoak
· Goizaldi taldearen emanaldia, irailaren 10ean, ostiralarekin, Konstituzio plazan.

· Txistulari banda: diana eta sokamuturra girotzea (aurten estropaden bigarren igandean bakarrik) Konstituzio plazan.

· Donostia Bertsotan, irailaren 11n.

· Dantza Askatuaren Lehiaketa, irailaren 5ean, Konstituzio plazan.

· Irailaren 12ko (igandea) sokamuturra Konstituzio plazan egingo da.

· Poesia Orduak, poesia-emanaldia (irailaren 7an) eta “Mirande Kabareta” ikuskizuna (irailaren 8an) Victoria Eugenia Antzokiaren areto-klubean.

· Irailaren 4ko Kantu Jira.

· Trikitixari buruzko jardunaldiak San Jeronimo kaleko hitzaldi-aretoan, irailaren 7an eta 8an. Gaiak: “Dantza, ikuskizuna eta plazerra” eta “Dantza dezagun”.

· “Oteiza vs gizartea” antzezlanaren irakurketa dramatizatua, Aldatzen Laguntzen taldearen eskutik; Ion Martínez, “Txiki” izango da irakurlea San Jeronimo kaleko hitzaldi-aretoan, irailaren 6an.

· Haurrentzako jarduerak:

· Munduko Jokoak haur-festa, irailaren 11n (larunbata), arratsaldez Sarriegi plazan; txokolatada antolatu da ondoren.

· Herensugearen jaitsiera, erraldoi eta buruhandiekin.

· zezen suzkoa San Joan kalean.

· Musika-jarduerak: honako emanaldi hauekin

· VENDETTA taldearen ska musika irailaren 4an, larunbatarekin, Konstituzio plazan.

· Trikitixa erdialdeko eta alde zaharreko kaleetatik eta portutik.

· Erromeria Bageraren eskutik.



